
Vlerke van hoop

In die vroeë 1940’s was daar ’n paar helikoptervlieëniers wat hul eie veiligheid op die 
spel geplaas het. Hulle het ’n besluit geneem om gewonde soldate uit die bebosde 
oorlogsones te red.

Voor die Tweede Wêreldoorlog was hierdie reddingsmetode ongehoord, want vlieëniers het 
die risiko geloop om gewond of selfs doodgeskiet te word, terwyl hulle ander soldate probeer 
help. Hierdie vlieëniers het bekend gestaan as die “vlerke van hoop”, want hulle kon nie ’n 
einde bring aan die oorlog nie, hulle kon nie eens die mense wat hulle oplaai medies versorg 
nie, maar die oomblik wanneer die gewonde soldate die helikopter se dreuning gehoor het, 
was daar ’n kans, was daar hoop…

Die helikoptervlieëniers het nie ’n wapen opgetel nie, die vlieëniers het geen mediese kennis 
gehad nie, hulle het bloot gedoen wat hulle geleer was. Deur die loop van die Tweede 
Wêreldoorlog het hierdie “vlerke van hoop” duisende mense gered.

Dié stukkie geskiedenis het my opnuut laat dink aan die geleentheid (durf ek sê, verant-
woordelikheid) wat gelowiges het, om ook hoop te bring.

Ons gemeente, soos die meeste ander gemeentes in die land, kom nou eers behoorlik op dreef 
na Covid-19. Alhoewel ons nou vir mekaar kan kyk sonder maskers, is die negatiewe impak 
wat die brandstofprys op ons landsburgers het, sowel as die meer-as-gereelde beurtkrag, 
duidelik sigbaar op almal se gesigte. Dit is dus maklik om moedeloos te voel. Luister gerus na 
gesprekke om ’n braaivleisvuur, of selfs in die kerk se parkeerterrein. Dit het die norm geword 
om te kla.

Hoe moet gelowiges dan hoopvol wees, in hopelose omstandighede?

In Titus 2: 14 en 15 lees ons wat Paulus skryf: Hy (Jesus Christus) het Homself vir ons as offer 
gegee om ons van alle ongeregtigheid vry te maak en ons van sonde te reinig, sodat ons sy 
eie volk kan wees wat ywerig is om die goeie te doen. Dit is die dinge waaroor jy moet praat.

Jesus Christus het gesterf, sodat ons saam met Hom kan lewe – dit is die dinge waaroor ons 
moet praat.

Paulus skryf juis hierdie brief aan Titus om hom te bemoedig, sodat hy sal volhard om mense te 
leer en te versorg ten spyte van die omstandighede waarin Titus hom bevind. In bogenoemde 
gedeelte verduidelik Paulus hoe die genade en verlossing van God ons as Christene moet 
inspireer om reg te dink en reg te leef. Om nie deel van ’n hopelose wêreld te word nie, maar 
om deur die krag van die Heilige Gees hoop te bring, waar daar nie hoop is nie.

Al kon die helikoptervlieëniers nie die soldate se probleme oplos nie, het hulle wel deur hul 
“vlerke” hoop gebring. Só het ons ook nie nodig om al mense se vrae te beantwoord nie, ons 
het nie noodwendig eens nodig om hul probleme op te los of hulle uit hul situasie te red nie. 
Ons kan weinig doen aan die stygende brandstofprys, maar soms het ons net nodig om mense 
daaraan te herinner dat daar nog hoop is.

Hoop beteken jy sien die lig, ten spyte van al die donkerte rondom jou (Desmond Tutu).

Ds Yolandé de Lange, Gemeente El-Flora

Ds Johan Greyling

Ds Marissa Kidson

Lief en leed

 • Baie geluk aan dr Johan Dreyer van 
Gemeente Coligny, wat tydens die 
wintergradeplegtigheid van die Noordwes-
Universiteit (NWU) ’n PhD-graad in 
Teologie met Dogmatiek ontvang het. 
Johannes Hendrik (Johan) Dreyer is op 
20 Desember 1955 in Pretoria gebore, as 
seun van ds Herbert en mev Sus Dreyer. 
Hy is getroud met Hannelie en die egpaar 
is geseën met vier kinders. Hy verwerf die 
grade BSc (Agric) in 1979 by die Universiteit 
van Pretoria, BSc (Agric) (Hons) in 1981 
aan die Universiteit van die OVS, en MSc 
(Agric) in 2012 aan die NWU. Nadat hy verskillende poste beklee het, onder andere by 
Senwes, die Suid-Afrikaanse Wolraad en DBSA, boer hy sedert 1987 voltyds met beeste, 
melkery en gesaaides in die Lichtenburg-distrik. In sy proefskrif, Interpretasieverskille ten 
opsigte van die natuurwetenskaplike werklikheid – ’n reformatories-teologiese beoordeling, 
fokus Johan op die vraag: In terme van wetenskaplike realiteite soos evolusie en intelligente 
ontwerp, wat is die aard, oorsprong en implikasies van uiteenlopende interpretasies deur 
natuurwetenskaplikes aangespoor deur ’n gereformeerde verstaan van die wêreld? Die 
studie is uniek in die sin dat dit die wetenskap van teologie en die natuurwetenskappe 
kombineer. Die uitkoms van die navorsing kan soos volg opgesom word: Ten spyte van 
al die vordering, staan die wetenskap voor Adam en Eva se keuse: “Hoe sien ek myself 
in verhouding tot God?” Mense het ’n voldoende keuse en alhoewel waarskynlikhede kan 
oortuig, noodsaak oortuiging die nakoming van wil. Tydens die PhD-navorsing was prof Callie 
Coetzee die promotor en dr Rudy Denton en prof Kobus van der Walt die medepromotors. 
Op die foto is van links na regs: Dr Rudy Denton, dr Johan Dreyer, prof Callie Coetzee en 
prof Kobus van der Walt. 

 • Die volgende predikante verjaar tot 29 Julie, en word hartlik geluk gewens:

 ○ Donderdag 21 Julie: Dr AJ (Adam) Zwarts (91) (emeritus) en     
 ds JA (Hannes) Jansen van Rensburg (50) (Emmaus Kenleaf) 

 ○ Saterdag 23 Julie: Ds CJJ (Juanita) du Preez (48) (Pierneef) 
 ○ Sondag 24 Julie: Ds PJHS (Henk) Pienaar (59) (Bosmansrust) 
 ○ Dinsdag 26 Julie: Di A (André) Oberholzer (54) (Witbank-Noord),    

 PJ (Pieter) Steenkamp (65) (emeritus) en     
 LJ (Louis) Steyn (76) (emeritus) 

 ○ Donderdag 28 Julie: Prof GMM (Gert) Pelser (86) (emeritus) 
 ○ Vrydag 29 Julie: Ds A (André) Thomas (53) (Oos-Moot) 

Gemeentes en bediening

 • Ds JJ (Johan) Greyling van Magaliesburg/Tarlton (deeltyds) het ’n beroep ontvang na 
Bethal. Hy het die beroep aangeneem en word op 14 Augustus daar bevestig. 

 • Ds MS (Marissa) Kidson van Pretoria-Wes (deeltyds) het ’n beroep ontvang na Witfield 
(deeltyds). 

 • Die Ouditkantoor wil die ring van Dorsland bedank vir die volledige oudit wat onlangs 
gedoen is. Alle gemeentes, kombinasies en die ring se boeke is volledig geoudit vir die 
2021-’22-boekjaar. Die ring van Bronkhorstspruit se gemeentes is ook almal volledig 
geoudit en afgehandel vir die 2021-’22-boekjaar. Sodra ons die ring se boeke kry, is dit nog 
’n ring wat volledig geoudit is! Baie geluk! Alle gemeentes van die ring van Chrissiesmeer 
wat intern oudit, asook die ring se boeke, is volledig geoudit vir die 2021-’22-boekjaar. 
Die gemeentes wat ekstern oudit, se state word afgewag. Dankie aan hierdie ringe en 
gemeentes vir jul harde werk. Dit was ’n plesier om jul boeke te oudit!

 • Instansies wat uitstallings tydens die AKV wil opstel, kan dr Wouter van Wyk voor die 
einde van Julie 2022 kontak by wouter@nhk.co.za. Kerkverwante uitstallers kan dit gratis 
doen, terwyl die koste vir kommersiële uitstallers R1 000 beloop vir die duur van die AKV 
(van 2 tot 6 Oktober 2022). 

 • Gemeente Stellenbosch vier vanjaar hul 50ste bestaansjaar en nooi al die vorige 
predikante, oudlidmate en ander belangstellendes na die Feesdiens op Sondag 24 Julie 
om 11:00. U is ook welkom om Saterdag 23 Julie by hul Potjiekosdag op ’n nabygeleë 
wynplaas te kom saamkuier. Navrae kan gerig word aan dr Chris le Roux by cleroux@
mweb.co.za.

 • VAKANTE WERKRUIMTE: Gemeentes Goudveld, Odendaalsrus en Kroonstad. Kom 
leef jou roeping uit as predikant in die Vrystaatse Goudvelde. Gemeente Goudveld, gesetel 
in Welkom, is vakant. Die kerkraad was in ’n bestaande ooreenkoms met Gemeente 
Kroonstad. Deur sy voelers wyer te strek, het Gemeente Odendaalsrus ook besluit om 
deel te word van die pakt. So het daar ’n drieledige ooreenkoms tot stand gekom. (Dit mag 
wees dat ander gemeentes binne die Vrystaatse Goudvelde later deel kan word van hierdie 
pakt.) Die ooreenkoms stel die kerkraad van die NHKA se Gemeente Goudveld in staat om 
’n voltydse leraar te beroep.

Belangstellende geordende en/of gelegitimeerde predikante vir wie die etos van die NHKA 
belangrik is en wat kerkordelik in dié Kerk predikant kan en mag wees, word uitgenooi om 
hulself as geroepenes beskikbaar te maak vir hierdie bedieningsruimte. Kontak hiervoor 
asseblief die voorsitter van die Beroepskommissie (Lydia) of die sekretariële beampte 
(Daniël) voor of op 30 Julie 2022. Met die oog op die samestelling van ’n groslys, mag dit 
moontlik wees dat belangstellendes uitgenooi kan word tot ’n gesprek en/of vir die lei van 
’n erediens. Die kerkraad behou hom die reg voor om nie verplig te wees om enige van 
die belangstellendes te beroep nie. Alle belangstellendes sal in kennis gestel word van die 
uitkoms.

Voorsitter van Beroepskommissie
Lydia McIntyre 071 471 4514

Sekretariële Beampte
Daniël Pieterse 076 473 9045
Gemeentekantoor 071 647 6587
E-pos: welkomnedherv@gmail.com

Vergaderings

 • Donderdag 21 Julie: ADV-webinaar: Visie van Kommissie van die ADV
 • Dinsdag 26 Julie:  Buitengewone vergadering Kommissie van die AKV   

    Kuratorium
 • Woensdag 27 Julie: Direksie van die Kinderhuise
 • Donderdag 28 Julie: ADV Finkom

mailto:wouter@nhk.co.za
mailto:cleroux@mweb.co.za
mailto:cleroux@mweb.co.za
mailto:welkomnedherv@gmail.com
mailto:rudydenton%40outlook.com?subject=
mailto:clarikah%40nhk.co.za?subject=

Kerklike publikasies

 • In die Julie 2022-uitgawe van Die Christelike Vrou vertel Karin Steenekamp hoe die 
Streekbyeenkoms: Swellendam met gekanselleerde Kulula-vlugte verander het in ’n reis 
deur die mooie Karoo, en sy deel met ons die hoogtepunte van die dames se byeenkoms 
in Mosselbaai. Ds Hannelie Botha gee interessante feite oor Die opgemaakte taal wat 
wêreldwyd bekendstaan as Esperanto. Mev Isme Gates was ’n voorslagvrou wat diep spore 
getrap het in haar gemeente en die breë Kerk; ons beleef haar diensbaarheid deur die oë 
van Lettie Otto in Huldeblyk: Isme Gates. Het jy ’n voorliefde vir Koeksisters / Koesisters? 
Ds Hannelie Botha het al die liplekker feite rondom hierdie heerlike lekkerny saamgevat. 
Volg die skakel https://nhsv.org.za/publikasies/. 

 • Die Hervormer wil graag ’n foto-artikel plaas oor gemeentes se hantering van die afgelope 
twee jaar se Covid-regulasies. Stuur foto’s van eredienste waar lidmate met gesigmaskers 
aan die diens deelneem, saam buite die kerkgebou kuier, of ander byeenkomste soos 
vergaderings en roudienste bywoon, asook foto’s van predikante wat opnames maak. Kort 
vertellings is ook welkom. Stuur die foto’s en tekste asseblief aan mev Tessa Oppermann 
by produksie@nhk.co.za.

SP Engelbrecht-museum

 • Die SP Engelbrecht-museum vra die volgende skenkings:

 ○ Bulsak, baie ou besonderse laslappiekombers, donsveerkussing met besonderse sloop 
vir ons wa-katel. Ou vetkers in outydse blaker.

 ○ Volkspelerok en -onderbaadjie met nekdoeke vir pretfoto's (aandenkingsfoto’s) van 
besoekende kinders of bejaardes. Kruisbande, kerkhoed, handsak, tjalie.

 ○ Een mannekyn vrouepop wat sit, pruik, kerkrok en onderrok; kerkhoed; skoene, 
handsak en sykouse.

 ○ Voorstelle om die Museum “lewend” te maak.
 ○ Vir twee domineepoppe: wit of gekleurde dashemp, swart skoene en sokkies, baard, 

pruik. Een staande mannekyn, een sittend; pyp, ou pakkie sigarette.
 ○ ’n Stuk vars roltabak.
 ○ Die oudste bottel Nagmaalwyn in die ganse Kerk; ’n spoggerige Nagmaaltafeldoek, 

gehekel of kant.
 ○ Troufoto van mnr en mev De Loor, 1929. Haar trourok is in die Museum.
 ○ Skouerruikertjies wat vroue in die 1980’s gedra het. 
 ○ Drie sakke potgrond vir die potplante by die Museum. Dis al ons Hervormers se 

Museum, ons trots!
 ○ Uitstalkaste.

Kontak ds Johann de Bruin by 082 733 3951 of cjdb@boomaap.co.za. Museum in Eloffsdal, 
Pretoria op afspraak oop enige tyd of dag. Reël asseblief net ’n dag vooruit.

https://eur02.safelinks.protection.outlook.com/?url=https%3A%2F%2Fnhsv.org.za%2Fpublikasies%2F&data=05%7C01%7Cproduksie%40nhk.co.za%7C47fe07a467d84909aa5308da6a1d33b7%7C7038b565ddf142c58877599c22f69a46%7C0%7C0%7C637938970911901289%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2BpkfcpHbBu6GWTeJd%2BxSO%2BxoVqiy22%2BOnzshw28j9QE%3D&reserved=0
mailto:produksie@nhk.co.za
mailto:cjdb@boomaap.co.za
mailto:boekwinkel%40nhk.co.za?subject=

Studentesake

 • Studentebehuising vir 2022. Gemeente Philadelphia verskaf aan studente veilige 
behuising by Fleur de Lis op die kerkterrein. Dit bestaan uit enkelkamers met gedeelde 
fasiliteite. Die behuising is binne stapafstand van die kampus en winkelsentrums. Skakel 
dr Sanrie de Beer by 083 226 1866 of stuur ’n e-pos na nhkphiladelphia@gmail.com vir 
meer inligting.

 • Studentebehuising vir 2022. Gemeente Stellenbosch kan veilige behuising op die 
kerkterrein en op die kampus aan studente verskaf. Dit bestaan uit óf enkelkamers met 
gedeelde fasiliteite, óf eenmenswoonstelle. Skakel dr Chris le Roux by 079 495 3239 of 
stuur ’n e-pos na stellenbosch@nhk.co.za vir meer inligting.

Toerusting

 • Die Sentrum vir Gemeentelike Bediening (SGB) bied die IMG-kursus (Inleiding tot 
Missionale Gemeentewees) gratis oor ’n periode van ses weke aan. Dit sal via Zoom 
plaasvind, daagliks van 09:00 tot 11:00, en wel op die volgende datums:

 ○ Die herontdekking van God se missie: 28 Julie
 ○ Die herontdekking van missionaliteit in ʼn veranderende wêreld: 4 Augustus
 ○ Die herontdekking van die missionale aard van die gemeente: 11 Augustus
 ○ Die herontdekking van dissipelskap: 18 Augustus
 ○ Die herontdekking van missionale spiritualiteit: 25 Augustus
 ○ Die herontdekking van missionale luister in die gemeenskap: 1 September

Join Zoom Meeting
https://us02web.zoom.us/j/9427689935?pwd=d3d3K1N1cDU0a1pIZCtjSS9ZSFY4dz09
Meeting ID: 942 768 9935
Passcode: SGB

Navrae: Dr Frikkie Labuschagne by karen@nhk.co.za. 

’n Gedig 

Begrafnis

Wind wil ek wees, wind wat die spoel-
klippe roer in hulle loop, wind
wat die veld se krulkop deurmekaar-
krap; wind wat die see se branders
omklits tot borrelskuim. Die goggas woel 
tussen stokkies en blare, waterhondjies
verspoel in die slyk, ’n kluisenaarkrap
waggelstap deur die sand. Ek vou my lugvlerke 
om die oewers, my lyf skuif liggies
oor grasspriete, ek blaas my asem in die bries.
Kind van die winterwind, ek vou jou toe in my lyf.
Lyf wat leeg is, lyf wat lug is: ek rol en rol 
deur die besies se geswind; ek kam die golwe.
Onder my buig die blare, en kraak.

Kyk, ek bring vir julle armsvol songeel. 

Theunis Engelbrecht
(Uit: Groen: Gedigte oor die omgewing, 
saamgestel deur Johann Lodewyk Marais, 90/3)

mailto:nhkphiladelphia@gmail.com
mailto:stellenbosch@nhk.co.za
https://eur02.safelinks.protection.outlook.com/?url=https%3A%2F%2Fus02web.zoom.us%2Fj%2F9427689935%3Fpwd%3Dd3d3K1N1cDU0a1pIZCtjSS9ZSFY4dz09&data=04%7C01%7Cproduksie%40nhk.co.za%7C5f4bac8ae71f4e22db1108d9fb5b0edb%7C7038b565ddf142c58877599c22f69a46%7C0%7C0%7C637817190768000618%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=YvzA0XMoV3FG5ahcnCpKL8uTQwQZh2S5vjQEL%2BNKnw4%3D&reserved=0
mailto:karen@nhk.co.za

Fondsinsamelings

 • Saterdag 6 Augustus: Gemeente Hartebeestpoort (Brits) 
Bergfietswedren
Keuse van 3 afstande: 36 km, 91 km, 156 km
Plek: Brits-vliegveld
Tyd: Begin om 07:00
Aanlyn inskrywings kan gedoen word
Vir navrae, kontak Michiel Ras by 072 605 1393
Lourens van der Merwe by 082 809 3947
Mias van der Merwe by 083 320 2466
Webwerf vir meer inligting en inskrywings:
https://bosveldmtb.nhkhartebeestpoort.org.za/
of ook onder “Bike Hub”

 • Rata se Gholfdag ten bate van Kinderbeskerming. Rata Maatskaplike Dienste se jaarlikse 
Gholfdag vind vanjaar op 23 Augustus by Silver Lakes Golf & Wildlife Estate plaas – 
dit is hul agtste Gholfdag. Rata vra vir ondersteuning in die vorm van vierbalinskrywings, 
borgskappe en pryse. Inskrywingsvorms, borgskapvorms en meer inligting kan aangevra 
word van Annelle by info@rata.org.za of 064 437 5997.

 • Rata DRIVE for a CHILD Gholfdag-kompetisie. Ondersteun kinderbeskerming en 
staan ’n kans om ’n VIERBAL ter waarde van R4 600 te wen by Rata se Gholfdag op 23 
Augustus. Vierbal, twee gholfkarretjies, middagete en aandete by die prysuitdeling ingesluit. 
Inskrywingsfooi slegs R100. Stuur asseblief bewys van elektroniese betaling aan fin@
rata.org.za. Kontak Annelle by 064 437 5997 vir meer inligting.
Bankbesonderhede
Rata
Absa tjekrekening 020 600 209
Takkode 632 005

 • Oornagfasiliteite: Seniordal. Seniordal beskik oor oornagfasiliteite wat ideaal is vir persone 
wat vergaderings, die AKV of kongresse moet bywoon, of wat dokters moet besoek, of 
verblyf benodig vir familie van persone wat in die hospitaal is. Daar is veilige parkering 
en 24-uur-sekuriteit. Vir navrae oor tariewe en vir besprekings, kontak Salomie Stolz 
gedurende kantoorure 08:00-12:00 by 012 329 4318, of na ure by 083 308 0520.

Barmhartigheid

 • VAKATURE: Pleegouers vir DPS-huis Ninapark
Aanstellingsdatum: 1 Januarie 2023
Sluitingsdatum vir aansoeke: 31 Julie 2022
Huisouers vir 6 seuns wat deur die Kinderhof geplaas is
Verantwoordelik vir hul fisiese, emosionele en skolastiese hantering
Saam met multidissiplinêre span, insluitende maatskaplike werkers 

Wie kan aansoek doen? Persone tussen ouderdomme van 30 en 55 jaar; verkieslik ’n 
getroude egpaar; persone van ander kerkgroepe met dieselfde Christelike grondslag as 
die NHKA kan aansoek doen; moet vir tydperk van aanstelling wel inskakel by die betrokke 
NHKA-gemeente; moet bereid wees om psigometriese toetse te ondergaan.

Pakket: Benewens ’n maandelikse kontantvergoeding, word gratis inwoning in die DPS-
huis ook ingesluit.

Kwalifikasies: Met aanstelling sal persone opleiding ontvang in Ontwikkelingstrauma.

Indien u belangstel, kontak die volgende:
Mnr Otto Viljoen: 079 495 2007 / 060 968 4907 / kinderhuise@nhk.co.za
Mev Suzanne van Deventer: 066 477 8904 / suzanne@rata.org.za

https://bosveldmtb.nhkhartebeestpoort.org.za/
mailto:info@rata.org.za
mailto:fin@rata.org.za
mailto:fin@rata.org.za
mailto:kinderhuise@nhk.co.za

Mev Kotie van Niekerk: 060 968 4906 / kotie@rata.org.za

Webtuiste: https://pleegsorg.org.za/
Facebook: DPS Huise

 • DPS Pleegsorg: Kamp
3-7 Oktober 2022
Tarentaalpan, Thabazimbi
Indien u sou belangstel om een van die 36 kinders te borg teen R1 500 per kind, kontak 
Suzanne van Deventer by suzanne@rata.org.za of 066 477 8904. Inbetalings kan ook 
gedoen word by: Kinderhuise van die NHKA, ABSA Besigheidsrekening, rekeningnommer 
020 390 093, takkode 623 0005, beskrywing Oktoberkamp (e-pos bewys van betaling na 
suzanne@rata.org.za). Hierdie is ’n geleentheid om te belê in ’n kind se toekoms. Saam 
skep ons ’n beter môre. U is ook welkom om ons webwerf te besoek by www.pleegsorg.
org.za of ons Facebook-blad by DPS Huise om op die hoogte te bly van die nuutste 
verwikkelinge.

 • Athalia Uitreik in Bloemfontein
Verblyf vir en versorging van bejaardes en gestremdes
Enkel- en deelkamergeriewe in ’n huislike atmosfeer
Verblyf met 3 etes ingesluit
Verblyf sonder versorging R1 700 per maand
24-uur-versorging onderhandelbaar 
(maksimum R8 000 per maand deelkamer)
Navrae: 079 826 6363 / 084 023 0315 / 051 522 6089
navrae@athalia.co.za
www.athalia.co.za

 • Louis Trichardt-behuisingskompleks vir bejaardes in Danville, Pretoria, bied kamer-
geriewe met drie etes per dag teen R4 435 per maand. Vir meer inligting, kontak mev Vicky 
Muller by 012 386 5310.

 • Ons Tuis (Andries Marié Oosthuizen) in Parys het tans plek beskikbaar in die tehuise vir 
versorging van verswakte bejaardes teen R9 760 per maand. ’n Volledige versorgingsfasiliteit 
sluit in 24-uur-versorging, drie maaltye per dag en sekuriteit. Behuisingsfasiliteite teen 
R5 990 per maand is ook beskikbaar op dieselfde perseel; dit sluit drie etes en weeklikse 
wasgoed en skoonmaak van kamers in asook gratis deelname aan sosiale programme. Vir 
meer besonderhede, skakel matrone Teresa Broodryk by 056 811 2185.

 • Seniordal-aftreeoord  
Seniordal is die eiendom van die NHKA se Gemeente Pretoria en spesialiseer in lewens-
regverkope en verhuring aan selfversorgende persone ouer as 55 jaar.  Die oord is geleë in 
Rietondale, Pretoria, wat bekend is as ’n stil, veilige, boomryke omgewing en ’n voëlparadys. 
Seniordal beskik oor 24-uur-veiligheidsdienste en toegangsbeheer, en bestaan uit die 
volgende woonstelle:
Enkelwoonstel (Bachelor): R510 000
Eenslaapkamer: R515 000
1½-slaapkamer: R520 000
Tweeslaapkamer: R560 000
Navrae: Salomie Stolz 012 329 4318 / 083 308 0520

Betaalde advertensies in hierdie nuusbrief

Advertensies waarvan ’n private individu of instansie die begunstigde is, of waarin ’n 
gemeente ’n projek prominent wil bekendstel, kan in hierdie nuusbrief geplaas word. 
(Tekskennisgewings van gemeentes is gratis.) Indien ’n jpg-weergawe van die advertensie 
voorsien word, moet dit 15,5 cm breed x 6,5 cm hoog wees, resolusie 1878 x 815 
pixels, 150-300 dpi.

mailto:kotie@rata.org.za
https://pleegsorg.org.za/
mailto:suzanne@rata.org.za
mailto:suzanne@rata.org.za
https://eur02.safelinks.protection.outlook.com/?url=https%3A%2F%2Fplesion.us17.list-manage.com%2Ftrack%2Fclick%3Fu%3D4af9b42b6ef3eb9117151745a%26id%3Df097960c1d%26e%3Dc41cde29d9&data=05%7C01%7Cproduksie%40nhk.co.za%7Cfcd9ee085e9f46b3f41c08da69ae3cca%7C7038b565ddf142c58877599c22f69a46%7C0%7C0%7C637938494739815602%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=sB2sGqmSX%2F8HHwo16xOyIAdqGDmLJEEa30YKvo6PzQo%3D&reserved=0
https://eur02.safelinks.protection.outlook.com/?url=https%3A%2F%2Fplesion.us17.list-manage.com%2Ftrack%2Fclick%3Fu%3D4af9b42b6ef3eb9117151745a%26id%3D4be16e78a5%26e%3Dc41cde29d9&data=05%7C01%7Cproduksie%40nhk.co.za%7Cfcd9ee085e9f46b3f41c08da69ae3cca%7C7038b565ddf142c58877599c22f69a46%7C0%7C0%7C637938494739815602%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=QCPb6UPvoG6pPaVMPXBwSBeKWjdDQg%2FmRzGWyxTf5ho%3D&reserved=0
https://eur02.safelinks.protection.outlook.com/?url=https%3A%2F%2Fplesion.us17.list-manage.com%2Ftrack%2Fclick%3Fu%3D4af9b42b6ef3eb9117151745a%26id%3D4be16e78a5%26e%3Dc41cde29d9&data=05%7C01%7Cproduksie%40nhk.co.za%7Cfcd9ee085e9f46b3f41c08da69ae3cca%7C7038b565ddf142c58877599c22f69a46%7C0%7C0%7C637938494739815602%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=QCPb6UPvoG6pPaVMPXBwSBeKWjdDQg%2FmRzGWyxTf5ho%3D&reserved=0
https://eur02.safelinks.protection.outlook.com/?url=https%3A%2F%2Fplesion.us17.list-manage.com%2Ftrack%2Fclick%3Fu%3D4af9b42b6ef3eb9117151745a%26id%3Dac5d92c9ca%26e%3Dc41cde29d9&data=05%7C01%7Cproduksie%40nhk.co.za%7Cfcd9ee085e9f46b3f41c08da69ae3cca%7C7038b565ddf142c58877599c22f69a46%7C0%7C0%7C637938494739815602%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=K7NXSA1RH9g6pmI%2BPHcqdUaviQLdOgDjN%2FSCb6rF52E%3D&reserved=0
mailto:navrae@athalia.co.za
http://www.athalia.co.za

Stuur die voorgestelde teks van nie meer nie as 75 woorde met of sonder eenvoudige 
grafika of ’n foto saam met die bewys van betaling aan mev Tessa Oppermann, per e-pos 
na produksie@nhk.co.za. GEEN advertensie sal geplaas word sonder die betalingsbewys 
nie. 

Die teks en bewys van betaling moet mev Oppermann bereik teen 16:00 op die Maandag 
voor die betrokke uitgawe se verskyning. Blitspos word normaalweg die  Woensdagoggend 
afgehandel en teen die middag op die webblad gelaai. Indien die plasing meer as een keer 
moet geskied, moet aangedui word op watter datums dit moet verskyn, met betaling vooruit 
vir al die beoogde plasings. 

Die koste is R250 per plasing (BTW ingesluit). Die verskuldigde bedrag moet uitgemaak 
word aan die Raad van Finansies, ABSA tjekrekening nommer 020-000-287, takkode 632-
005, verwysing: u naam + Blitspos. Neem kennis dat die redaksie in uitsonderlike 
gevalle mag besluit om ’n advertensie nie te plaas nie en die adverteerder se geld 
terug te betaal.

Gebed vir ons kinders

Heer, 
ek bring my kinders in gebed na U.

Versterk hul geloof elke dag.
Laat hulle staande bly 

te midde van die golwe van twyfel en onsekerheid.
Mag hulle vir seker weet 

dat U by hulle is.
Help hulle om getrou 

tyd met u Woord deur te bring, 
terwyl hulle na U opkyk

vir leiding én begeleiding.
Mag hul geloof daagliks groei 

omdat hulle elke dag op U vertrou.
Amen.

garmentsofsplendor.com

(Afrikaanse verwerking: Tessa Oppermann)

Ds Willem Sauer
Ds Etienne Fourie en dr Johan van Staden
Mev Tessa Oppermann
Mnr Hugo van Niekerk

